
КОМИ РЕСПУБЛИКАЛӦН ОЛАНПАС

Коми Республикаын гражданаӧс социальнӧя могмӧдан юкӧнын ӧткымын юалӧм йылысь 
Примитӧма Коми Республикаса

Каналан Сӧветӧн                                                2014 вося кӧч тӧлысь 19 лунӧ

Тайӧ Оланпасыс ладмӧдӧ Коми Республикаын гражданаӧс социальнӧя могмӧдан юкӧнын ӧткымын юалӧм. 

Тайӧ Оланпасын вӧдитчӧны шӧр терминъясӧн сійӧ жӧ вежӧртасын, кутшӧмын наӧн вӧдитчӧны «Россия Федерацияын гражданаӧс социальнӧя могмӧдан подувъяс йылысь» Федеральнӧй оланпасын. 

1 статья
Коми Республикаын гражданаӧс социальнӧя могмӧдан юкӧнын Коми Республикаса Каналан Сӧветлӧн уджмогъясӧн лоӧны:

1) Коми Республикаын гражданаӧс социальнӧя могмӧдан юкӧнын оланпасъяс да Коми Республикаса мукӧд нормативнӧй инӧда акт примитӧм;

2) социальнӧй услугаяслысь лыддьӧг вынсьӧдӧм, мый сетӧны социальнӧй услугаяс могмӧдысьяс, социальнӧй услугаяслӧн  сикасъяс серти  социальнӧй услугаяслысь ылӧсалӧм лыддьӧгсӧ тӧд вылын кутӧмӧн, мый вынсьӧдӧма «Россия Федерацияын гражданаӧс социальнӧя могмӧдан подувъяс йылысь» Федеральнӧй оланпасын 7 статьялӧн 1 юкӧнса 3 пункт серти;

3) дон босьттӧг социальнӧй услугаяс сетӧм вылӧ шӧркодя быд морт вылӧ чӧжӧслысь медбӧръя ыджда индӧм;

4) Коми Республикаса олӧмӧ портысь власьт органъяслӧн веськӧдлӧм улӧ пырысь йӧзӧс социальнӧя могмӧдан организацияясса уджалысьяслы социальнӧя отсӧг сетан да ышӧдан мераяс индӧм (водзӧ — Коми Республикаса йӧзӧс социальнӧя могмӧдан организацияяс);

5) гражданаӧс социальнӧя могмӧдан юкӧнын Коми Республикаса оланпасъясӧ кутчысьӧм да найӧс олӧмӧ пӧртӧм бӧрся видзӧдӧм;

6) мукӧд уджмог, кутшӧмъясӧс Россия Федерацияса оланпастэчас серти лыддьӧны Россия Федерацияса субъектъяслӧн оланпас пыртан (бӧрйӧм) канму власьт органъяслӧн уджмогъясӧн. 

2 статья
1. Коми Республикаын гражданаӧс социальнӧя могмӧдан юкӧнын Коми Республикаса Веськӧдлан котырлӧн уджмогъясӧн лоӧны:

1) Коми Республикаын гражданаӧс социальнӧя могмӧдан юкӧнын Коми Республикаса нормативнӧй инӧда актъяс примитӧм; 

2) Коми Республикаса олӧмӧ пӧртысь власьт орган индӧм, кутшӧмӧс уполномочитӧма гражданаӧс социальнӧя могмӧдан юкӧнын уджмогъяс збыльмӧдӧм вылӧ, сы лыдын гражданаӧс социальнӧя могмӧдӧмын нуждайтчысьясӧн лыддьӧм вылӧ, а сідзжӧ социальнӧй услугаяс сетан торъя уджтас лӧсьӧдӧм вылӧ; 

3) йӧзӧс социальнӧя могмӧдан юкӧнын канмусянь дінму видзӧдӧмсӧ (дӧзьӧритӧмсӧ) котыртан пӧрадок Коми Республикаса олӧмӧ пӧртысь власьт орган индӧмӧн вынсьӧдӧм, кутшӧмӧс уполномочитӧма татшӧм видзӧдӧмсӧ збыльмӧдӧм вылӧ;

4) йӧзӧс социальнӧя могмӧдан юкӧнын Коми Республикаса канму уджтасъяс, Коми Республикаса инвестиция уджтасъяс збыльмӧдан пӧрадок индӧм;

5) Коми Республикаса йӧзӧс социальнӧя могмӧдан организацияясын  сёян-юан нормаяс вынсьӧдӧм;

6) йӧзӧс социальнӧя могмӧдан юкӧнын Коми Республикаса  канму уджтасъяс, Коми Республикаса инвестиция уджтасъяс дасьтӧм, сьӧмӧн могмӧдӧм да збыльмӧдӧм;

7) социальнӧй услугаяс могмӧдысьяс, наӧн сетӧм социальнӧй услугаяс, социальнӧй услуга сикасъяс, кадколастъяс, пӧрадок йылысь да найӧс сетан условиеяс йылысь, тайӧ услугаяс вылӧ тарифъяс йылысь юӧрӧн дон босьттӧг вӧдитчӧмсӧ могмӧдӧм, сы лыдын йӧзӧс юӧртан средствояс пыр, «Ӧтуввез» юӧртан да телекоммуникация везйын официальнӧй сайтъяс вылын юӧр йӧзӧдӧм пыртӧмӧн; 

8) федеральнӧй оланпастэчас да Коми Республикаса оланпастэчас серти Коми Республикаын йӧзӧс социальнӧя могмӧдан юкӧнын уджалысь социальнӧй нырвизя  абу коммерческӧй организацияяслы, бурвӧчысьяслы, аскӧсйысьяслы отсӧг сетӧмсӧ котыртӧм; 

9) Коми Республикаын йӧзӧс социальнӧя могмӧдан организацияясӧн услугаяс сетӧмлысь ногтуй асшӧрысь донъялӧмсӧ котыртӧм вылӧ условиеяс лӧсьӧдӧм; 

10) Коми Республика мутасын социальнӧй услугаяс могмӧдысьяслысь, ӧтйӧза организацияяслысь да мукӧд организациялысь, кодъяс уджалӧны йӧзӧс социальнӧя могмӧдан юкӧнын,   уджсӧ координируйтӧм; 

11) йӧзӧс социальнӧя могмӧдан юкӧнын уджмогъяс збыльмӧдӧмкӧд йитӧдын Коми Республикаса канму власьт органъяслӧн ведомствокостса  ӧта-мӧдкӧд уджалан уджаланарт вынсьӧдӧм; 

12) индӧм организацияясӧн социальнӧй услугаяс сетӧм дырйи Коми Республикаса йӧзӧс социальнӧя могмӧдан организацияясса штат лыд серти нормативъяс, небыд инвентарӧн да олан жыръяс плӧщадьӧн  могмӧдан нормативъяс вынсьӧдӧм; 

13) социальнӧй услугаяс могмӧдысьяслысь реестр да социальнӧй услугаяс босьтысьяслысь регистр лӧсьӧдӧм да нуӧдӧм;

14) социальнӧй услугаяс могмӧдысьясӧн  социальнӧй услугаяс сетан пӧрадок вынсьӧдӧм; 

15) морт вылӧ социальнӧй услугаяс сьӧмӧн могмӧдан  нормативъяс подув вылын социальнӧй услугаяс вылӧ тарифъяс вынсьӧдан пӧрадок индӧм; 

16) социальнӧй услугаяс сетӧмысь дон ыдждасӧ да сійӧс босьтан пӧрадоксӧ вынсьӧдӧм;

17) социальнӧй услугаясӧн могмӧдысь уджалысьяслысь  уджсикасӧ велӧдӧмсӧ, уджсикасын тӧдӧмлунъяс кыпӧдӧмсӧ да уджсикасын содтӧд тӧдӧмлун сетӧмсӧ котыртӧм;

18) Коми Республикаса йӧзӧс социальнӧя могмӧдан юкӧнын учёт да отчётносьт нуӧдӧм;

19) социальнӧй услугаяс сетан рынок лӧсьӧдӧм да  сӧвмӧдӧм серти, сы лыдын йӧзӧс социальнӧя могмӧдан абу канму организацияяс сӧвмӧдӧм серти, мероприятиеяс дасьтӧм да збыльмӧдӧм; 

20) йӧзӧс социальнӧя могмӧдан юкӧнын методикаяс да технологияяс дасьтӧм да вынсьӧдӧм;

21) социальнӧй услугаяс сетігӧн да социальнӧя нуӧдігӧн Коми Республикаса канму власьт органъяслӧн ведомствокостса ӧта-мӧдкӧд уджалан пӧрадок вынсьӧдӧм;

22) Коми Республикаын йӧзӧс социальнӧя могмӧдан организацияяслысь номенклатура вынсьӧдӧм;

23) Коми Республикаса йӧзӧс социальнӧя могмӧдан организацияясӧн социальнӧй услугаяс сетӧмысь дон босьтӧм бӧрын артмӧм сьӧм видзан пӧрадок индӧм;

24) сэк, кор гражданин босьтӧ торъя уджтасъясын пасйӧм социальнӧй услугаяссӧ могмӧдысьлысь либӧ социальнӧй услугаяс могмӧдысьяслысь, кодъясӧс пыртӧма Коми Республикаса социальнӧй услугаяс могмӧдысьяслӧн реестрӧ, но оз пырӧдчыны канму задание (заказ)  збыльмӧдӧмӧ, социальнӧй услугаяс могмӧдысьлы либӧ могмӧдысьяслы компенсация мынтан ыджда да пӧрадок индӧм:  

25) гражданалысь олӧмсӧ лёкмӧдысь либӧ лёкмӧдны вермысь  лоӧмторъяссӧ сы могысь, медым лыддьыны найӧс социальнӧя могмӧдӧмын нуждайтчысьясӧн, индӧм;

26) дзескыдінысь петӧм йӧз лыдысь гражданаӧс, кодъяс бӧрся Россия Федерацияса оланпастэчас серти индӧма  административнӧй дӧзьӧр да кодъяс мыйкӧ мында либӧ тырвыйӧ оз вермы асьнысӧ могмӧдны, торъя социальнӧй могмӧдӧмӧн йӧзӧс социальнӧя могмӧдан  стационарнӧй организацияясӧ социальнӧя могмӧдӧм вылӧ босьтан пӧрадок индӧм;

27) мукӧд уджмогъяс, кутшӧмъяс пырӧны Россия Федерацияса  оланпастэчас да Коми Республикаса оланпастэчас серти Россия Федерацияса субъектъяслӧн олӧмӧ пӧртысь власьт органъяслӧн веськӧдлӧм улӧ.

2. Коми Республикаын гражданаӧс социальнӧя могмӧдан юкӧнын Коми Республикаса Веськӧдлан котырлӧн уджмогъясыс, кутшӧмъясӧс индӧма тайӧ статьяса 1 юкӧнса 5 - 27 пунктъясын, збыльмӧдсьӧны Коми Республикаса Веськӧдлан котырӧн асшӧрысь либӧ сыӧн уполномочитӧм Коми Республикаса олӧмӧ пӧртысь власьт органъясӧн.

3 статья 
Индыны Коми Республикаын дон босьттӧг социальнӧй услугаяс  сетӧм могысь лӧсялана во вылӧ шӧркодя быд морт вылӧ медпозяна ыдждасӧ Коми Республикаын воддза вося ІV квартал вылӧ йӧзлӧн медшӧр социально-демографической группаяс да Коми Республикаса природно-климатическӧй зонаяс серти быд морт вылӧ индӧм овны судзсяна медічӧт сьӧм ыдждаысь ӧти да джын мында.  

 4 статья
1. Коми Республикаса йӧзӧс социальнӧя могмӧдан  организацияясса уджалысьяслы, кодъяс веськыда гортаныс могмӧдӧны ӧткӧн олысь да ыджыд арлыда гражданаӧс, кодъяс уджалӧны сиктса олан пунктъясын да кар кодь посёлокъясын, социальнӧй отсӧг сетан мераясыс сетсьӧны Коми Республикаса оланпастэчас серти.  

2. Служебнӧй могъяс збыльмӧдігӧн Коми Республикаса йӧзӧс социальнӧя могмӧдан организацияяса уджалысьяслы  сетӧны:

1) торъя паськӧм, кӧм да инвентар либӧ найӧс ньӧбӧм вылӧ сьӧмӧн компенсация мындаын, пӧрадокын да условиеяс вылын, мый индӧма Коми Республикаса Веськӧдлан котырӧн; 

2) ӧтувъя транспортын (такси кындзи) ветлӧм-мунӧмысь сьӧм мынтӧм (компенсация) (уджалысьяслы, кодъяслӧн уджыс  йитчӧма ветлӧм-мунӧмӧн) мындаын, пӧрадокын да условиеяс вылын, мый индӧма Коми Республикаса Веськӧдлан котырӧн. 

5 статья
Лыддьыны вынтӧмӧн:

1) «Коми Республикаын олысьясӧс социальнӧя могмӧдӧм йылысь» 2004 во ӧшым тӧлысь 31 лунся 84-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2005, 5 №,  3888 ст.);

2) «Олысьяслы социальнӧй отсӧг сетан юалӧмъяс серти Коми Республикаса ӧткымын оланпас пыртан актӧ вежсьӧмъяс пыртӧм йылысь» 2009 во ӧшым тӧлысь 23 лунся 128-РЗ №-а Коми Республикаса Оланпаслысь 7 статья (Коми Республикаса канму власьт органъяслӧн индӧд-тшӧктӧмъяс, 2009, 49 №, 991 ст.);

3) «Олысьяслы социальнӧй отсӧг сетан юалӧмъяс серти  Коми Республикаса ӧткымын оланпас пыртан актӧ вежсьӧмъяс пыртӧм йылысь» 2014 во лӧддза-номъя тӧлысь 3 лунся 70-РЗ №-а Коми Республикаса Оланпаслысь 3 статья (Коми Республикаса канму власьт органъяслӧн индӧд-тшӧктӧмъяс, 2014, 17 №, 317 ст.).

6 статья 

1. Тайӧ Оланпасыс вынсялӧ 2015 вося тӧвшӧр тӧлысь 1 лунсянь. 

2. Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ. 

Коми Республикаса Юралысь  




В.М. Гайзер 

Сыктывкар

2014 вося кӧч тӧлысь 26 лун

93-РЗ №

Христофорова — 8170 пас. 

